
നക്ഷത്ര ചിഹ്നം ഇല്ലാത്ത ചോദ്യം നം. 2463 15-10-2024 - ൽ മറുപടിയ്ക്

സംരംഭകവര്‍ഷം പദ്ധതിയിലൂടെ തൊഴിലവസരങ്ങള്‍

ചോദ്യം ഉത്തരം

ശ്രീ ഡി കെ മുരളി
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) ഈ സര്‍ക്കാര്‍ വന്നതിനുശേഷം വ്യവസായരംഗത്ത്

ഏതെല്ലാം കാര്യങ്ങളില്‍ സംസ്ഥാനത്തിന്

മുന്നേറ്റമുണ്ടായിട്ടുണ്ടെന്നും വ്യവസായ സൗഹൃദ
സംസ്ഥാനമാക്കി മാറ്റുന്നതിന് സ്വീകരിച്ച നടപടികള്‍
എന്തെല്ലാമാണെന്നും വിശദമാക്കാമോ;

(എ)

സൂക്ഷ്മ-ചെറുകിട-ഇടത്തരം സംരംഭങ്ങളുടെ
മേഖലയില്‍ ഉത്പാദനവും തൊഴിലും
വര്‍ദ്ധിപ്പിക്കുന്ന തിനുള്ള വിവിധ പദ്ധതികൾ
വ്യവസായ വകുപ്പ് ആസൂത്രണം ചെയ്ത്
നടപ്പിലാക്കിവരുന്നു. സർക്കാര്‍ പദ്ധതികൾ
വഴിയുള്ള സാമ്പത്തിക സഹായങ്ങൾ
നല്‍കുന്നതിലുപരി സംരംഭകര്‍ക്ക്
ആവശ്യമായ വിവിധ സേവനങ്ങളും
ഉപദേശങ്ങളും നല്‍കുന്ന ഒരു ഫെസിലിറ്റേറ്റര്‍
എന്ന നിലയിലും വകുപ്പിന്റെ പ്രവര്‍ത്തനം
മാറിയിട്ടുണ്ട്. സംരംഭകര്‍ക്ക് അടിസ്ഥാന
സൗകര്യങ്ങൾ ഒരുക്കി നല്‍കിയും
വ്യവസായം തുടങ്ങാന്‍ ആവശ്യമായ
അനുമതികൾ സമയബന്ധിതമായി
നല്‍കാന്‍ സഹായിക്കുകയും ചെയ്യുക വഴി
കേരളത്തെ രാജ്യത്തിലെ തന്നെ ഏറ്റവും
മികച്ച നിക്ഷേപ സൗഹൃദ സംസ്ഥാനമാക്കി
മാറ്റിയിരിക്കുന്നു.

കേരളത്തിലെ സൂക്ഷ്മ-ചെറുകിട-ഇടത്തരം
സംരംഭങ്ങളുടെ വികസനം
ലക്ഷ്യമാക്കിക്കൊണ്ട് കേരള ഇൻവെസ്റ്റ്മെന്റ്
പ്രൊമോഷൻ ആന്റ് ഫെസിലിറ്റേഷൻ ആക്റ്റ്
2018 നടപ്പിലാക്കിയിട്ടുണ്ട്. ഇതുമായി
ബന്ധപ്പെട്ട്‌ പ്രവര്‍ത്തിക്കുന്ന വിവിധ
വകുപ്പുകളെ ഏകോപിപ്പിച്ച്‌ ഒരു സംരംഭത്തിനാ
വശ്യമായ എല്ലാ തരത്തിലുമുള്ള
ലൈസന്‍സുകളും ക്ലിയറന്‍സുകളും
ഓണ്‍ലൈന്‍ ഏകജാലക സംവി
ധാനത്തിലൂടെ ലഭ്യമാക്കുന്നതിന്‌ K-SWIFT
സോഫ്റ്റ് വെയര്‍ നിലവിലുണ്ട്‌.

2019-ലെ കേരള സൂക്ഷ്മ-ചെറുകിട-ഇടത്തരം
വ്യവസായ സ്ഥാപനങ്ങള്‍ സുഗമമാക്കല്‍
ആക്ട്‌ നിയമസഭ അംഗീകരിക്കുകയും തുടര്‍ന്ന്
നിയമം നടപ്പില്‍ വരികയും ചെയ്തു. ഈ
നിയമപ്രകാരം സംസ്ഥാന
നിയമങ്ങള്‍പ്രകാരമുള്ള അനുമതികളില്‍ നിന്ന്
പുതിയതായി ആരംഭിക്കുന്ന മലിനീകരണ
നിയന്ത്രണ ബോര്‍ഡിന്റെ ചുവപ്പ്
വിഭാഗത്തില്‍ പെടാത്ത സൂക്ഷ്മ ചെറുകിട
ഇടത്തരം സംരംഭങ്ങളെ മൂന്ന്‌ വര്‍ഷത്തേക്ക്
ഒഴിവാക്കിയിട്ടുണ്ട്‌. നിക്ഷേപം സംബന്ധിച്ച്
സംരംഭകന്‍ സമര്‍പ്പിക്കുന്ന സ്വയം
സാക്ഷ്യപത്രം ഓണ്‍ ലൈന്‍ (കെ-സ്വിഫ്ററ്‌)
മുഖാന്തിരം സ്വീകരിച്ച്‌ ഭൗതിക പരിശോധന
ഇല്ലാതെ ഉടന്‍ തന്നെ ജില്ലാ ഏകജാലക
ക്ലിയറന്‍സ്‌ ബോര്‍ഡ്‌ മൂന്ന് വര്‍ഷം
കാലാവധിയുള്ള കൈപ്പറ്റ്‌ സാക്ഷ്യപത്രം
നല്‍കുന്നു. മൂന്ന്‌ വര്‍ഷത്തിന്‌ ശേഷം 6
മാസത്തിനകം അനുമതികള്‍ സംരംഭകന്‍
കരസ്ഥമാക്കിയാല്‍ മതിയാകുന്നതാണ്
കൈപ്പറ്റ് സാക്ഷ്യപത്രത്തിന്റെ
അടിസ്ഥാനത്തില്‍ നിര്‍മ്മിക്ക പ്പെട്ടിട്ടുള്ള
കെട്ടിടങ്ങളുടെ കാര്യത്തില്‍, അപ്രകാരമുള്ള
കൈപ്പറ്റ്‌ സാക്ഷ്യപത്രത്തില്‍
രേഖപ്പെടുത്തിയിട്ടുള്ള നമ്പര്‍ അതില്‍
വ്യക്തമാക്കിയിട്ടുള്ള കാലയളവിലേക്ക്‌ മാത്രം
കെട്ടിടത്തിനു നല്‍കപ്പെട്ട താല്‍ക്കാലിക
നമ്പരായി കരുതപ്പെടുന്നതാണ്‌.

സംരംഭകര്‍ക്കാവശ്യമായ സഹായങ്ങള്‍
നല്‍കുന്നതിലേക്കായി ജില്ലാ വ്യവസായ
കേന്ദ്രങ്ങളില്‍ ഇന്‍വെസ്റ്റ്മെന്റ്‌ പ്രൊമോഷന്‍
സെല്ലുകള്‍‍ പ്രവര്‍ത്തനം ആരംഭിച്ചിട്ടുണ്ട്‌.
സൂക്ഷ്മ ചെറുകിട ഇടത്തരം വ്യവസായ
സ്ഥാപനങ്ങളുടെ പ്രശ്ന പരിഹാരത്തിനായി
കെ.എസ്‌.ഐ.ഡി.സി-യുടെ നേതൃത്വത്തില്‍
ഒരു കോള്‍ സെന്റര്‍ പ്രവര്‍ത്തനം
ആരംഭിച്ചിട്ടണ്ട്‌.

കൂടാതെ സേവനങ്ങളും മറ്റു വിവരങ്ങളും
സംരംഭ കരില്‍ എത്തിക്കുന്നതിനായി വിവിധ
സോഷ്യല്‍ മീഡിയ പ്ലാറ്റ്ഫോമുകളില്‍
വ്യവസായ വാണിജ്യ ഡയറക്ടറേറ്റ് പേജ്
തുറന്ന് സജീവമായി പ്രവര്‍ത്തനം
ആരംഭിച്ചിട്ടുണ്ട്‌. വിവിധ വകുപ്പുകളുടെ
പരിശോധ നകള്‍ ഏകികരിക്കുന്നതിനായി K-
CIS സംവിധാനം നിലവില്‍ വന്നിട്ടുണ്ട്‌.

ജില്ലാ വ്യവസായ കേന്ദ്രങ്ങള്‍ കേന്ദ്രീകരിച്ചു
വ്യവസായികളുടെ സംശയ
ദൂരീകരണത്തിനായി വിദഗ്ധരുടെ പാനല്‍
സജ്ജമാക്കി, എം.എസ്‌.എം.ഇ ക്ലിനിക്ക്
പദ്ധതി ആരംഭിച്ചിട്ടുണ്ട്‌. വ്യവസായ വകുപ്പിനു
കീഴില്‍ ഉള്ള 59താലൂക്ക്‌ വ്യവസായ
കേന്ദ്രങ്ങളെയും എന്റര്‍പ്രൈസ്
ഫെസിലിറ്റേഷന്‍ സെന്ററുകളായി മാറ്റുകയും
അവിടെയെല്ലാം താലൂക്ക്‌ റിസോഴ്സ്
പേഴ്സണ്‍മാരെ നിയമിക്കുകയും ചെയ്തു. എല്ലാ
ജില്ലാ വ്യവസായ കേന്ദ്രങ്ങളിലും റിസോഴ്സ്
പേഴ്സണ്‍മാരെ നിയമിച്ചു. ഇത്‌ കൂടാതെ തദ്ദേശ
സ്വയം ഭരണ സ്ഥാപനതലത്തില്‍ സംരംഭക
വര്‍ഷവുമായി ബന്ധപ്പെട്ട്‌ പദ്ധതികളുടെ
നടത്തിപ്പിനായി 1153 എന്റര്‍പ്രൈസസ്
ഡെവലപ്പ്മെന്റ് എക്സിക്യൂട്ടീവുകളെ നിയമിച്ചു
പ്രവര്‍ത്തനം നടന്നു വരുന്നു. ജില്ലാ-താലൂക്ക്-
തദ്ദേശ സ്ഥാപന തലങ്ങളിലുള്ള ഈ
സംവിധാനങ്ങള്‍ കൂടുതല്‍ നിക്ഷേപകരെ
കണ്ടെത്തുന്നതിനു സഹായകരമാകുന്നുണ്ട്.

സംരംഭകര്‍ക്ക് വിവിധ വകുപ്പുകളില്‍ നിന്നുള്ള
അനുമതികള്‍ ലഭിക്കുന്നതുമായി ബന്ധപ്പെട്ട്
ഉണ്ടാകുന്ന പരാതികള്‍
പരിഹരിക്കുന്നതിനായി 2022 ലെ 19 നമ്പര്‍
ആക്ട്‌ പ്രകാരം 1999 ലെ കേരള
ഇന്‍ഡട്രിയല്‍ സിംഗിള്‍ വിന്‍ഡോ
ക്ലിയറന്‍സ്‌ ബോര്‍ഡ്‌സ്‌ ആന്‍ഡ്
ഇന്‍ഡസ്ട്രിയല്‍ ടൌണ്‍ഷിപ്പ്‌ ഏരിയ
ഡവലപ്മെന്റ് ആക്ട്‌, 1999 (2000 ലെ നിയമം
5) ന്റെ ഭേദഗതി വഴി നിലവില്‍ വന്നിട്ടുള്ള
സംവിധാനമാണ്‌ പരാതി പരിഹാര
സംവിധാനം (Grievance Redressa
System). ഈ നിയമപ്രകാരം രൂപികരിച്ചിട്ടുള്ള
ജില്ലാ/സംസ്ഥാന പരാതി പരിഹാര
കമ്മിറ്റികള്‍ മുഖേനയാണ്‌ ഈ സംവിധാനം
പ്രവര്‍ത്തിക്കുന്നത്‌. 10 കോടി രൂപ വരെ
നിക്ഷേപമുള്ള വ്യവസായ സ്ഥാപനങ്ങളുമായി
ബന്ധപ്പെട്ട പരാതികള്‍ ജില്ലാ കമ്മിറ്റിക്കും 10
കോടിയില്‍ കൂടുതല്‍ നിക്ഷേപമുള്ള
വ്യവസായ സ്ഥാപനങ്ങളുമായി ബന്ധപ്പെട്ട
പരാതികളും ജില്ലാ കമ്മിറ്റിയുടെ
തീരുമാനത്തിനുമേലുള്ള അപ്പീലും സംസ്ഥാന
കമ്മിറ്റിക്കുമാണ്‌ നല്‍കേണ്ടത്‌. ഈ
സംവിധാനം കാര്യക്ഷമമായും
സമയബന്ധിതമായും പ്രവര്‍ത്തിപ്പി

ക്കുന്നതിനായി ഒരു ഓണ്‍ലൈന്‍ പോര്‍ട്ടല്‍
വികസിപ്പിച്ചിട്ടുണ്ട്‌.

സംസ്ഥാനത്തെ 1034 തദ്ദേശസ്വയംഭരണ
സ്ഥാപനങ്ങളില്‍ തിങ്കള്‍, ബുധന്‍
ദിവസങ്ങളില്‍ പ്രവര്‍ത്തിക്കുന്ന ഹെല്‍പ്പ്
ഡെസ്കുകള്‍ സ്ഥാപിച്ചു. എല്ലാ സൂക്ഷ്മ ചെറുകിട
ഇടത്തരം സംരംഭങ്ങള്‍ക്കും 5 വര്‍ഷത്തേയ്ക്ക്
6% പലിശ സബ്സിഡി നല്‍കിക്കൊണ്ട്
കുറഞ്ഞ പലിശയ്ക്ക്‌ വായ്പ നല്‍കുവാന്‍ ഒരു
കുടുംബം ഒരു സംരംഭം പദ്ധതി
നടപ്പിലാക്കിയിട്ടുണ്ട്.

കേരളത്തിൽ നിർമ്മിക്കപ്പെടുന്ന
ഉൽപ്പന്നങ്ങളുടെ ഗുണമേന്മ
സാക്ഷ്യപ്പെടുത്തുന്നതിനും അവയ്ക്ക് ദേശീയ
അന്തർദേശീയ വിപണികൾ
പ്രാപ്തമാക്കുന്നതിനു സഹായിക്കുന്നതിനായി
കേരള ബ്രാൻഡ് സംവിധാനം
ആരംഭിക്കുന്നതിനുള്ള നടപടികള്‍
സ്വീകരിച്ചിട്ടുണ്ട്.

സൂക്ഷ്മ, ചെറുകിട, ഇടത്തരം സംരംഭങ്ങളെയും
ചെറുകിട വ്യാപാരികളെയും ഓൺലൈൻ
പ്ലാറ്റ്‌ഫോമുകളിലേക്ക് പ്രവേശനം നേടുന്നതിന്
സഹായിക്കുന്നതിനായി ഓപ്പൺ നെറ്റ്‌വർക്ക്
ഫോർ ഡിജിറ്റൽ കോമേഴ്‌സുമായി (ONDC)
MoUഒപ്പ് വച്ചു. ONDC നെറ്റ്‌വർക്കിലേക്ക്
പ്രൊഡക്ടുകൾ ഓൺ‌ബോർഡ്
ചെയ്യുന്നതിനുള്ള മാർഗനിർദേശവും
പിന്തുണയും ജില്ലാ വ്യവസായ കേന്ദ്രങ്ങള്‍ വഴി
നൽകി വരുന്നു.

2022-23 സാമ്പത്തിക വര്‍ഷം മുതല്‍
സംരംഭകത്വ പ്രോത്സാഹനത്തിന്റെ ഭാഗമായി
വ്യവസായ വകുപ്പ് നടത്തി വരുന്ന
ക്യാമ്പയിനായ സംരംഭകവർഷം പദ്ധതിയുടെ
ഭാഗമായി 2022 ഏപ്രിൽ 1 മുതൽ 2024
ഒക്ടോബര്‍ 10 വരെയുള്ള ദിവസത്തെ
കാലയളവിൽ, സംസ്ഥാനത്ത് ആകെ
304,331 സംരംഭങ്ങള്‍ ആരംഭിച്ചുകഴിഞ്ഞു
ഇതുവഴി 19716.72 കോടി രൂപയുടെ
നിക്ഷേപവും 646,872 പുതിയ
തൊഴിലവസരങ്ങളും സൃഷ്ടിക്കപ്പെട്ടിട്ടുണ്ട്.

സംസ്ഥാനത്തെ വ്യവസായങ്ങള്‍ക്ക്
സുസ്ഥിരമായ വളര്‍ച്ച കൈവരിക്കുന്നത്‌ ഉറപ്പു
വരുത്തുക എന്ന സര്‍ക്കാരിന്റെ പ്രഖ്യാപിത

നയത്തിന്‌ അനുസൃതമായി വ്യവസായ
വാണിജ്യ വകുപ്പ്‌, സംസ്ഥാനത്തെ സുക്ഷ്മ
ചെറുകിട, ഇടത്തരം സംരംഭങ്ങള്‍ക്ക്
(എം.എസ്.‌എം.ഇ) മിനിമം ഇന്‍ഷുറന്‍സ്
പരിരക്ഷ നല്‍കാന്‍ വേണ്ടി MSME
ഇന്‍ഷുറന്‍സ്‌ പദ്ധതി നടപ്പിലാക്കിയിട്ടുണ്ട്
MSME-കള്‍ക്ക് അവരുടെ പ്രവര്‍ത്തനത്തെ
ദോഷകരമായി ബാധിക്കുന്ന
മുന്‍കൂട്ടികാണാന്‍ കഴിയാത്ത അപകട
സാധ്യതകളില്‍ നിന്ന്‌ സാമ്പത്തിക പരിരക്ഷ
നല്‍കുന്നതിന്‌ ഈ പദ്ധതി ലക്ഷ്യമിടുന്നു
MSME നല്‍കുന്ന വാര്‍ഷിക ഇന്‍ഷുറന്‍സ്
പ്രീമിയത്തിന്റെ 50 ശതമാനം വരെ
(പരമാവധി 5000 രൂപ) റീഇംബേഴ്‌സ്മെന്റ്
ആയി നല്‍കുന്ന ഈ പദ്ധതി, ജില്ലാ
വ്യവസായ കേന്ദ്രങ്ങള്‍ മുഖേന ആണ്
നടപ്പിലാകുന്നത്‌.

താല്പര്യമുള്ള തദ്ദേശസ്വയംഭരണ
സ്ഥാപനങ്ങളില്‍, ഒരു തദ്ദേശസ്ഥാപനം ഒരു
ഉൽപ്പന്നം (One Local body One Product-
OLOP) എന്ന ആശയം നടപ്പിലാക്കാനും
പ്രസ്തുത ഉൽപ്പന്നങ്ങളുടെ മൂല്യ വർദ്ധനയെ
പ്രോത്സാഹിപ്പിക്കുന്നതിനുള്ള വിശദമായ
പദ്ധതി രേഖ തയ്യാറാക്കുന്നതിന് തദ്ദേശ
സ്വയംഭരണ സ്ഥാപനങ്ങള്‍ക്ക് സഹായം
നല്‍കുന്നതിനുള്ള പദ്ധതി ഈ വര്‍ഷം
നടപ്പിലാക്കുന്നു. പദ്ധതിയുടെ ഭാഗമായി
സംസ്ഥാനത്തെ 456 തദ്ദേശ സ്ഥാപനങ്ങൾ
ഉൽപ്പന്നങ്ങൾ കണ്ടെത്തിയിട്ടുണ്ട്.

കേരളത്തെ കൂടുതൽ വ്യവസായ സൗഹൃദ
സംസ്ഥാനമാക്കി വളർത്തിയെടുക്കുന്നതിന്
വ്യവസായവകുപ്പ് നടപ്പിലാക്കി വരുന്ന
സംരംഭകത്വ പ്രോത്സാഹന
പ്രവർത്തനങ്ങളുടെ വിശദാംശങ്ങൾ
സംരംഭകരിലേക്കും പൊതുജനങ്ങളിലേക്കും
നേരിട്ടെത്തിക്കുവാൻ
സംസ്ഥാനത്തൊട്ടാകെയുള്ള എല്ലാ തദ്ദേശ
സ്ഥാപനങ്ങളിലും എന്റർപ്രണർഷിപ്
ഫെസിലിറ്റേഷൻ ക്യാമ്പയിൻ
സംഘടിപ്പിച്ചിട്ടുണ്ട്.

കേരളത്തിലെ MSME കളിൽ നിന്നും
തിരഞ്ഞെടുത്ത 1000 MSME കളെ നാല്
വർഷത്തിനുള്ളിൽ ശരാശരി 100 കോടി
വിറ്റുവരവുള്ള ബിസിനസുകളായി ഉയർത്തുക
എന്ന ലക്ഷ്യത്തോടെ കേരള സർക്കാരിന്റെ

സ്കെയിൽ അപ്പ് മിഷൻ പദ്ധതി, മിഷൻ 1000
എന്നീ പദ്ധതികള്‍ ആരംഭിച്ചിട്ടുണ്ട്
ആദ്യപടിയായി ഇതുവരെ 213 സംരംഭങ്ങളെ
തെരഞ്ഞെടുക്കുകയും ചെയ്തിട്ടുണ്ട്
തിരഞ്ഞെടുത്ത സംരംഭങ്ങളില്‍ നിന്നും
ആനുകൂല്യത്തിനായി അപേക്ഷകൾ
സ്വീകരിച്ചുവരുന്നു

സംസ്ഥാനത്ത്‌ സംരംഭകര്‍ക്ക് അനുകൂലമായ
ഒരു വ്യാവസായിക എക്കോസിസ്റ്റം
ഉണ്ടാക്കുന്നതിന്‌ സര്‍ക്കാര്‍ ക്രിയാത്മകമായ
നടപടികളാണ്‌ കൈക്കൊണ്ടുവരുന്നത്
വ്യവസായ രംഗത്ത്‌ കാലോചിതമായ
മാറ്റങ്ങള്‍ കൊണ്ടുവരുന്നതിനും
നിക്ഷേപകര്‍ക്ക്‌ സംരംഭങ്ങള്‍ തുടങ്ങാന്‍
കൂടുതല്‍ മെച്ചപ്പെട്ട അന്തരീക്ഷം
സൃഷ്ടിക്കുന്നതിന്റെയും ഭാഗമായി
സംസ്ഥാനത്തിന്റെ ദൗര്‍ബല്യങ്ങള്‍
തിരിച്ചറിഞ്ഞുകൊണ്ടും, അതിന്റെ
അന്തര്‍ലീനമായ നേട്ടങ്ങള്‍
പ്രയോജനപ്പെടുത്തുകയും ചെയ്യുന്ന ഒരു ബദല്‍
കാഴ്ചപ്പാട്‌ ഉയര്‍ത്തിപ്പിടിച്ച്‌ യാഥാര്‍ത്ഥ്യ
ബോധത്തോടെ വ്യവസായ നയം, 2023 സ.ഉ
(കൈ) നം28/2023/ID തീയതി 01/04/2023
നമ്പര്‍ പ്രകാരം സര്‍ക്കാര്‍ അംഗീകരിച്ചു
ഉത്തരവായിട്ടുണ്ട്‌.

കേരളത്തിന്‌ ഇണങ്ങുന്ന മേഖലകളില്‍
നിക്ഷേപങ്ങള്‍ പ്രോത്സാഹിപ്പിക്കാനും
സംസ്ഥാനത്തെ സാങ്കേതിക വൈദഗ്ദ്ധ്യമുള്ള
മാനവ വിഭവശേഷിയെ ശരിയാംവണ്ണം
വിനിയോഗിക്കാന്‍ കഴിയുന്ന ആധുനിക
സ്മാര്‍ട്ട്‌ വ്യവസായങ്ങള്‍ക്ക്‌ പ്രത്യേക
പരിഗണന നല്‍കുവാനും, അതിലൂടെ
ത്വരിതഗതിയിലുള്ള സ്ഥായിയായ വ്യവസായ
വത്കരണം സാധ്യമാക്കാനും പുതിയ
വ്യവസായ നയം ലക്ഷ്യമിടുന്നു. നാലാം
വ്യവസായ വിപ്ലവം തുറന്നു തരുന്ന വിപുലമായ
സാധ്യതകളെ സമര്‍ത്ഥമായി
വിനിയോഗിക്കുന്നതിനുള്ള പ്രത്യേക
കര്‍മ്മപദ്ധതി ഈ നയം മുന്നോട്ട്‌വയ്ക്കുന്നു.

വ്യവസായ വാണിജ്യ വകുപ്പിന് കീഴിലുള്ള
ഡെവലപ്മെന്റ് ഏരിയ/പ്ലോട്ടിലേക്കുള്ള
അലോട്ട് മെന്റ്, കൈമാറ്റം ചെയ്യൽ, പട്ടയം
നൽകൽ എന്നിവ സുഗമമാക്കുന്നതിലേക്കായി
2023 ൽ പുതിയ ലാന്റ് റൂൾ (ജി.ഒ. (പി) നം
309/ 2023 /ആർ.ഡി. തീയതി 11/12/2023

ൽ )നിലവിൽ വന്നു. വ്യവസായ വാണിജ്യ
വകുപ്പിന് കീഴിലുള്ള ബഹുനില വ്യവസായ
സമുച്ചയങ്ങളുടെ അലോട്ട്മെന്റ്
സുഗമമാക്കുന്നതി ലേക്കായി 2023 ൽ പുതിയ
ഗാല (റൂൾ ജി.ഒ. (ആർ.ടി) നം. 1058/2023/
ഐ.ഡി തീയതി 13.10.2023) നിലവിൽ
വന്നു.

ആലപ്പുഴ ജില്ലയില്‍ പുന്നപ്രയില്‍ ഒരു
ബഹുനില വ്യവസായ സമുച്ചയത്തിന്റെ
നിര്‍മ്മാണ പ്രവര്‍ത്ത നങ്ങള്‍ പൂര്‍ത്തികരിച്ചു
തൃശൂര്‍ ജില്ലയിലെ പുഴയ്ക്കല്‍ പ്പാടത്ത് രണ്ടു ബഹു
നില വ്യവസായ സമുച്ചയങ്ങള്‍ നിർമ്മാണം
പൂർത്തീകരിച്ചു.

വ്യവസായ വളർച്ചയ്ക്ക്‌ അനുയോജ്യമായ
ഭൂമിയുടെ ദൗര്‍ലഭ്യം എന്ന കുറവ് പരിഹരിച്ച്
വ്യവസായ വികസനത്തിന്‌ കതിപ്പ്‌ നല്‍കാന്‍
പാകത്തിലും സംസ്ഥാനത്തെ യുവാക്കള്‍ക്ക്
തൊഴിലവസരങ്ങള്‍ സൃഷ്ടിക്കുക എന്ന
ലക്ഷ്യവും, ആയതിനൊപ്പം വ്യവസായിക
മേഖലയില്‍ കൂടുതല്‍ നിക്ഷേപം നേടുന്നതിനും
സര്‍ക്കാര്‍ പ്രായോഗികതലത്തില്‍ പരിഷ്കരിച്ച
നയത്തിന്റെ ഭാഗമായി നടപ്പിലാക്കുന്ന
പദ്ധതിയാണ്‌ സ്വകാര്യ വ്യവസായ എസ്റ്റേറ്റ്
പദ്ധതി. ഈ പദ്ധതിയ്ക്ക് വന്‍ സ്വീകാര്യത
ആണ് ലഭിച്ചുകൊണ്ടിരിക്കുന്നത്.

കുറഞ്ഞത്‌ പത്ത്‌ ഏക്കര്‍ സ്ഥലമുള്ള Entity
(i.e Companies, Co.operatives, charitable
societies, partnerships, consortium of
MSMEs), Family എന്നിവർക്ക് സ്വകാര്യ
വ്യവസായ എസ്റ്റേറ്റിനും, കുറഞ്ഞത്‌ അഞ്ച്
ഏക്കര്‍ സ്ഥലമുള്ളവര്‍ക്ക്‌ Standard Design
Factory (SDF) സ്ഥാപിക്കുന്നതിനും
അപേക്ഷിക്കാവുന്നതാണ്‌. SDF
സ്ഥാപിക്കുന്നതിന്‌ Entity, Familyക്ക് പുറമെ
വ്യക്തികള്‍ക്കും കൂടി അപേക്ഷിക്കാവുന്നതാണ്
സ്വന്തമായി സ്ഥലം ഉള്ളവര്‍ക്കും, 30 വര്‍ഷമോ
അതില്‍ അധികമോ കാലാവധിയുള്ള
ലീസിനെടുത്തഭൂമി ഉള്ളവര്‍ക്കും ഡെവലപ്പര്‍
പെര്‍മിറ്റിനായി അപേക്ഷിക്കാ വുന്നതാണ്
ഓരോ പ്രൈവറ്റ്‌ വ്യവസായ എസ്റ്റേറ്റുകളിൽ
പ്രത്യേകം ഏകജാലക ക്ലിയറന്‍സ്‌ ബോര്‍ഡ്
രൂപീകരിക്കുന്നതാണ്. പ്രൈവറ്റ്‌ വ്യവസായ
എസ്റ്റേ്റ്റുകളില്‍ ബില്‍ഡിംഗ്‌ പെര്‍മിറ്റ്
നല്‍കുന്നത്‌ ഈ ഏകജാലക ക്ലിയറന്‍സ്
ബോര്‍ഡ്‌ ആണ്‌.

സ്വകാര്യ വ്യവസായ എസ്റ്റേറ്റിലെ വൈദ്യതി
ജലം, റോഡ്‌, ഡ്രെയിനേജ്‌, ETP/CETP
തുടങ്ങിയ അടിസ്ഥാന സാകര്യങ്ങള്‍
ലബോറട്ടറി, ടെസ്റ്റിംഗ്‌ സര്‍ട്ടിഫിക്കേഷന്‍
തുടങ്ങിയ പൊതു സൗകര്യങ്ങളും
ഒരുക്കുന്നതിന്‌ ഡെവലപ്പര്‍ക്ക്‌, ഏക്കറിന്‌ 30
ലക്ഷംരൂപ നിരക്കില്‍ പരമാവധി 3 കോടിരൂപ
വരെ ഒരു പ്രൈവറ്റ്‌ ഇന്‍ഡസ്ട്രിയല്‍
എസ്റ്റേറ്റിന്‌ സര്‍ക്കാര്‍ ധനസഹായം
നല്‍കുന്നതാണ്‌. ഡെവലപ്പര്‍ പെര്‍മിറ്റ്
ലഭിച്ചിട്ടുള്ള പ്രൈവറ്റ്‌ ഇൻഡസ്ട്രിയല്‍
എസ്റ്റേറ്റുകളിലെ അടിസ്ഥാന സൗകര്യ
വികസനം പൂര്‍ത്തിയാക്കുന്ന മുറയ്ക്ക്
reimbursement ആയിട്ടാണ്‌ തുക
അനുവദിക്കുന്നത്‌. ടി പദ്ധതിയില്‍
നാളിതുവരെ 30 സ്വകാര്യ എസ്റ്റേറ്റ്‌-കള്‍ക്ക്
ഡവലപ്പര്‍ പെര്‍മിറ്റ്‌ നല്‍കിയിട്ടുണ്ട്.

സംസ്ഥാനത്തുടനീളമുള്ള ഉന്നത വിദ്യാഭ്യാസ
സ്ഥാപനങ്ങളുടെ അധീനതയിലുള്ള
ഉപയോഗി ക്കാതെ കിടക്കുന്ന ഭൂമി
ഉപയുക്തമാക്കി ക്യാമ്പസ്‌ വ്യവസായ
പാർക്കുകൾ ആരംഭിക്കുന്നതുവഴി വിദ്യാർത്ഥി
സമൂഹത്തിൽ വ്യവസായ സംരംഭകത്വം
വളർത്താനും, വ്യവസായ സ്ഥാപനങ്ങളും
വിദ്യാഭ്യാസ സ്ഥാപനങ്ങളും തമ്മിലുള്ള ബന്ധം
ശക്തിപ്പെടു ത്താനും കഴിയുന്നതാണെന്നുള്ള
വിലയിരുത്തലിന്റ അടിസ്ഥാനത്തിൽ
സർക്കാർ ആവിഷ്ക്കരിച്ചിരിക്കുന്ന നവീന
പദ്ധതിയാണ്‌ ക്യാമ്പസ്‌ ഇൻഡസ്‌ട്രിയൽ
പാർക്ക് പദ്ധതി. കോളേജ് ക്യാമ്പസുകളിൽ
ഇൻഡസ്ട്രിയൽ പാർക്കുകൾ
സ്ഥാപിക്കുന്നതിന് ലക്ഷ്യമിടുന്നുണ്ട്
ആയതിന്റെ പദ്ധതി മാർഗ്ഗരേഖ സ.ഉ (കൈ)
നമ്പർ 16/2024/ID തീയതി 29/2/24 പ്രകാരം
നിലവിൽ വന്നിട്ടുണ്ട് കുറഞ്ഞത്‌ അഞ്ച് ഏക്കർ
ഭൂമിയുള്ള സർക്കാർ/സ്വകാര്യ വിദ്യാഭ്യാസ
സ്ഥാപനങ്ങൾക്ക് (ആർട്സ് &സയൻസ്
കോളേജുകൾ, പ്രൊഫഷണൽ കോളേജുകൾ
,പോളിടെക്നിക്കുകൾ, ഐ.ടി.ഐ.കൾ
മുതലായവ), ക്യാമ്പസ്‌ വ്യവസായ
പാർക്കിനായി അപേക്ഷിക്കാം Standard
Design Factory (SDF) സ്ഥാപിക്കുന്നതിന്
കുറഞ്ഞത്‌ രണ്ട് ഏക്കർ ഭൂമിയാണ്
ആവശ്യമായി വരുന്നത്. 30 വർഷത്തേക്ക്
ആണ് ഡവലപ്പർ പെർമിറ്റ്‌ അനുവദിക്കുക.

ക്യാമ്പസ്‌ വ്യവസായ എസ്റ്റേറ്റ്‌ ഡെവലപ്പർ
പെർമിറ്റ്‌ അനുമതി ലഭിക്കുന്ന വ്യവസായ
ഭൂമിക്ക്‌ Kerala Single Window Clearance
Board, Industrial Township Area
Development Act 1999 ന്റെ പരിധിയിൽ
വരുന്ന മുഴുവൻ ആനുകൂല്യങ്ങൾക്കും അർഹത
ഉണ്ടായിരിക്കും.

(ബി)

വ്യവസായ വകുപ്പിന്റെ സംരംഭകവര്‍ഷം
പദ്ധതിയിലൂടെ ഇതുവരെ എത്ര പുതിയ സംരംഭങ്ങള്‍
ആരംഭിക്കാനായിട്ടുണ്ടെന്നും എത്ര
തൊഴിലവസരങ്ങള്‍ സൃഷ്ടിക്കപ്പെട്ടിട്ടുണ്ടെന്നും
എത്രപേരുടെ നിക്ഷേപം ലഭ്യമായിട്ടുണ്ടെന്നും
വിശദമാക്കാമോ?

(ബി) 2022-23 സാമ്പത്തിക വര്‍ഷം മുതല്‍ സംരംഭകത്വ
പ്രോത്സാഹനത്തിന്റെ ഭാഗമായി വ്യവസായ വകുപ്പ്
നടത്തി വരുന്ന സംരംഭകവർഷം പദ്ധതിയുടെ

ഭാഗമായി 2022 ഏപ്രിൽ 1 മുതൽ 2024ഒക്ടോബര്‍ 10
വരെയുള്ള കാലയളവിൽ സംസ്ഥാനത്ത് ആകെ

3,04,331 സംരംഭങ്ങള്‍ ആരംഭിച്ചുകഴിഞ്ഞു. ഇത് വഴി
19716.72 കോടി രൂപയുടെ നിക്ഷേപവും

6,46,872പുതിയ തൊഴിലവസരങ്ങളും

സൃഷ്ടിക്കപ്പെട്ടിട്ടുണ്ട്.

സെക്ഷൻ ഓഫീസർ

